
EMPREGO E INDUSTRIA

CONVENIO DE COLABORACION PARA A HABILITACION DUN PROGRAMA DE
APOIO AO ACCESO AO FINANCIAMENTO OPERATIVO (ACTIVO CORRENTE)
DAS PEQUENAS E MEDIANAS EMPRESAS, SUBSCRITO ENTRE O INSTITUTO
GALEGO DE PROMOCION ECONOMICA (IGAPE), AS SOCIEDADES DE
GARANTIA RECIPROCA (SGR) E AS ENTIDADES FINANCEIRAS ADHERIDAS.
(Programa Re-solve 2018).

MEMORIA XUSTIFICATIVA

A Directora da Area de Financiamento do Instituto Galego de Promocién Econdmica
(Igape)

DECLARA:

Que este Instituto ten previsto formalizar coas sociedades de garantia reciproca (SGR) e
coas entidades financeiras que o soliciten o instrumento convencional arriba referido
por un periodo de vixencia que abrangue dende o dia da sUa sinatura ata o 28 de
decembro de 2018.

Que o instrumento convencional ten por obxecto:

definir os termos de colaboracion entre o Igape, as SGR e as entidades financeiras que
se adhiran, para facilitar o acceso ao financiamento operativo (activo corrente) das
pemes, mediante a habilitacién dunha lifia de financiamento avalado.

Que existe converxencia de intereses entre as entidades asinantes en orde a consecucion
do obxecto referido:

O Igape é a Axencia de desenvolvemento rexional de Galicia. Como ente de dereito
publico con personalidade xuridica e patrimonio propios, entre 0s seus principais
obxectivos estan os de impulsar o desenvolvemento competitivo do sistema produtivo
galego, a promocion de politicas integrais de apoio as empresas e 0 desenvolvemento
de accidns dirixidas & mellora da sta competitividade. Nesta lifia, pretende dotar &s
microempresas e pemes galegas de recursos financeiros en Optimas condicions de
prazo, tipo de xuro e garantias que lles permitan dispofier da liquidez necesaria para o
desenvolvemento da sua actividade.

As SGR tefien como funcién o outorgamento de avais a favor dos seus socios participes
para as operacions que estes realicen nas stas actividades empresariais asi como a
prestacion de servizos de asistencia e asesoramento financeiro. En Galicia existen ddas
SGR, Afigal e Sogarpo. Estas SGR tefien avalado historicamente aos seus socios por un
importe total de preto de 1.800 millons de euros. Afigal e Sogarpo vefien
desempefiando, desde a sua creacion, a tarefa de prestacion de avais ante as entidades
financeiras, aglutinando ata o0 momento a préactica totalidade das operacions de
afianzamento por SGR das pemes en Galicia de todos os sectores de actividade.

As SGR réxense polos seus estatutos, pola Lei 1/1994, do 11 de marzo, sobre réxime
xuridico das sociedades de garantia reciproca, polo Real Decreto 2345/1996, de 8 de
novembro, relativo &s normas de autorizacion administrativa e requisitos de solvencia
das SGR, e demais normas complementarias.

A Xunta de Galicia e o lgape participan, xunto coas entidades financeiras e outras
entidades, como socios protectores nas ditas sociedades desde a sUa creacion,
ostentando, a data da presente memoria, 0 19,7% do capital de socios protectores de
Afigal e 0 24,2% do capital de socios protectores de Sogarpo.

Por outra banda, as entidades financeiras constitlen o elemento clave como facilitadoras
do crédito as pemes solicitantes.

Que o instrumento convencional que se pretende asinar fundamentase no seguinte:

As pemes son as empresas que atopan maiores dificultades para acceder ao
financiamento adecuado as sUas necesidades, atopandose con maiores esixencias de
garantias, como un dos principais obstaculos.

Neste senso, o Igape ven apoiando, mediante axudas en forma de garantia, o acceso ao
crédito promovendo lifias especificas que as reforcen ante as entidades financeiras.

Tendo en conta, ademais, que a principal necesidade que move as pemes a solicitar
crédito € a de financiar o seu activo corrente, o Igape puxo en marcha en 2009 o Plan
Re-solve de apoio ao acceso ao financiamento operativo. Ainda que nos seus inicios o
Plan Re-solve respondia a un escenario de forte restricion do crédito por parte das
entidades financeiras, a utilidade do programa segue a estar vixente por canto hai
pemes que seguen a ter dificultades para acceder ao crédito, como os emprendedores
ou as empresas innovadoras e, en xeral, as pemes necesitan deste financiamento para
desenvolver as stas operacions con normalidade, o que posibilita o seu crecemento e a
creacion de emprego. Nesta lifia proponse esta nova convocatoria de apoio do lgape
consistente no reaval de ata o 25% ante as SGR, asi como a contribucion ao reforzo do
seu fondo de provisions técnicas.

O outorgamento de reavais amparase no Decreto 302/1999, do 17 de novembro, que
modificou o Decreto 284/1994, do 15 de setembro, de regulamento de avais do lgape,
en virtude do cal o lgape, renunciando ao beneficio de excusion, podera reavalar, ante
as SGR domiciliadas en Galicia, o risco que estas asuman como primeiras avalistas por
aquelas operacions acollidas aos programas de fomento empresarial que para tal
efecto se aproben. Neste tipo de operacions de reaval, conforme recolle a citada
modificacion, sera o Igape quen respondera dos fallidos que, se é o caso, se produzan,
con cargo a dotacion orzamentaria para tal efecto habilitada, a diferenza dos restantes
avais do Igape que obrigaran a Tesoureria da Comunidade Auténoma.

Estas axudas do Igape para o apoio ao acceso ao financiamento operativo das pemes
(activo corrente), necesitan da instrumentacion dun convenio de colaboracién entre o

Igape, as SGR e as entidades financeiras adheridas, pola necesidade de definir e
articular as funcions a realizar por cada un deles no proceso de concesion do
financiamento avalado.

Que os intereses converxentes das partes asinantes exclien o &nimo de lucro, e non
poden satisfacerse axeitadamente mediante a celebracion dun contrato dos
contemplados na Lei 9/2017, de 8 de novembro, de Contratos do Sector Publico, ou
doutro instrumento alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion doutras
figuras.

E para que conste, asinase esta memoria, en Santiago de Compostela a vinte de xufio de

2018.
Igape» :

